
 
 

Skilmálar  

notendaaðgangs að afmörkuðu leigubílasvæði og aðstöðu við flugstöð 

Keflavíkurflugvallar. 

1. Almennt 
1.1. Vísað er í almenna skilmála bifreiðastæða KEF Parking á Keflavíkurflugvelli og eiga þeir við nema annað sé 

sérstaklega kveðið á um í skilmálum þessum.  
1.2. Skilmálar þessir eiga við um notkun á afmörkuðu leigubifreiðasvæði  og aðstöðu við flugstöð 

Keflavíkurflugvallar. 
  
2. Notandi   

2.1. Notandi í skilmálum þessum er aðili sem hefur gilt leyfi Samgöngustofu til að stunda leigubifreiðaakstur 
samkvæmt ákvæðum laga nr. 120/2022 um leigubifreiðaakstur. 

2.2. Sótt er um aðgang inn á heimasíðu Keflavíkurflugvallar. Skilyrði er að viðkomandi sé í skilum við Isavia, sé 
með gilt leyfi samgöngustofu, sbr. framangreint og uppfylli að öðru leyti þær kröfur sem eru gerðar skv. 
reglum Isavia og skilmálum þessum.   

2.3. Isavia er rekstraraðili bifreiðastæða við flugstöð Keflavíkurflugvallar og veitir aðgang auk þess að skrá ferðir 
notenda inn á svæðið.  

3. Skyldur Isavia 
 

3.1. Isavia veitir áskrifanda heimild til að fara um afmarkað leigubifreiðasvæði gegn greiðslu samkvæmt gjaldskrá 
sem Isavia birtir hverju sinni. Gildandi gjaldskrá hverju sinni má nálgast hjá KEF Parking og á heimasíðu 
Keflavíkurflugvallar, www.kefairport.is. 

 
4. Skyldur notanda 
 

4.1. Notandi skal hlíta þeim reglum sem gilda í Keflavíkurflugvallar og umhverfis flugstöðina sem Isavia setur. 
Áskrifandi skal jafnframt gæta þess að starfsemi hans kasti ekki á nokkurn hátt rýrð á ímynd 
flugstöðvarinnar og þá starfsemi sem þar fer fram. 

4.2. Notandi skuldbindur sig til að greiða aðgangsgjald, samkvæmt gildandi gjaldskrá á hverjum tíma, með 
greiðslukorti (kredit) í gegnum aðgang sinn á Autopay.io.  

4.3. Greitt er sérstaklega fyrir hverja ferð og fer greiðsla fram við útkeyrslu af svæði. 
4.4. Aki notandi um áskriftarhlið án þess að innistæða sé á korti hans áskilur Isavia sér rétt til að innheimta 

vangreiðslugjald, samkvæmt gjaldskrá á hverjum tíma. 
4.5. Vanefni notandi skyldur sínar samkvæmt skilmálum þessum getur Isavia lokað fyrir aðgang hans að 

leigubifreiðasvæði tímabundið í allt að 4 vikur. Ítrekað eða alvarlegt brot getur leitt til að aðgangur verði 
afturkallaður. 

4.6. Notanda er óheimilt að hafna viðskiptavini um þjónustu sé hann innan afmarkaðs leigubifreiðasvæðis 
Keflavíkurflugvallar nema á grundvelli málefnalegra sjónarmiða. Óheimilt er með öllu að hafna því að veita 
þjónustu á grundvelli áfangastaðar farþega og varðar brot á þessu lokun á aðgangi án frekari viðvörunar.  

4.7. Notanda er óheimilt að stöðva eða skilja eftir ökutæki inni á svæðinu lengur en 6 klukkustundir í senn. Eftir 
6 klukkustundir áskilur Isavia sér rétt til þess að innheimta gjald samkvæmt gildandi gjaldskrá fyrir P1 
bifreiðastæði við flugstöðina og/eða eftir atvikum fjarlægja ökutæki á kostnað eiganda. 

4.8. Óheimilt að leggja annars staðar en á afmörkuðu svæði sem ætlað er til að leggja leigubifreiðum. Viðurlög 
vegna rangrar lagningar geta komið til.  http://www.bss.is/stodubrotsgjald/   

4.9.  Auglýsingar í og við FLE eru óheimilar nema með leyfi Isavia ohf., sbr. 6. gr. staðarreglna Isavia.  
 
 
 
 



5. Afmarkað svæði leigubifreiða 
5.1. Notendur fá aðgang að afmörkuðu svæði fyrir leigubifreiðar. Aðgangi að svæðinu er stýrt með 

númeramyndavélakerfi. 
5.2. Ef breyting verður á staðsetningu svæðis verður það auglýst með skilmerkilegum hætti.  
5.3. Svæðið sem notandi fær aðgang að er norð-austan megin við norðurbyggingu flugstöðvar 

Keflavíkurflugvallar, nánar merkt á neðangreindri mynd:  

 
6. Afdrep 

6.1. Notendur fá aðgang að afdrepi í eigu Isavia sem staðsett er í húsnæði við enda biðsvæði leigubifreiða fyrir 
utan flugstöðina.  

6.2. Notendum er skylt að ganga vel um húsnæðið og fylgja notendareglum sem um aðstöðuna gilda.  
6.3. Notendum er óheimilt að nota afdrep til annars en samið er um.  
6.4. Isavia ber ekki ábyrgð á lausafé notenda eða notendum sem kjósa að nýta sér afdrepið. Notandi skal 

jafnframt bæta Isavia tjón sem verður á aðstöðu eða því sem henni fylgir sem verður af völdum hans sjálfs. 
6.5. Notendur geta fengið aðgang að mötuneyti starfsmanna Keflavíkurflugvallar. 

 
7. Ágreiningsmál  

7.1. Um skilmála þessa fer samkvæmt íslenskum lögum. Komi upp ágreiningur má skjóta málum vegna þess til 
Héraðsdóms Reykjavíkur.  

8. Breytingar á skilmálum  
8.1. Isavia ohf. áskilur sér rétt til að breyta skilmálum. Slíkar breytingar verða tilkynntar með hæfilegum fyrirvara 

og auglýstar á heimasíðu félagsins.  
 
9. Gildistaka 

9.1. Skilmálar þessir gilda frá 20. september 2023. 
 

 


